
KISWAHILI

KARATASI YA 3

MUDA: SAA 2½

KIDATO CHA NNE
MTIHANI WA MWISHO WA MUHULA WA PILI 2021

MAAGIZO KWA MTAHINIWA

a.Jibu maswali manne pekee
b. Swali la kwanza ni la lazima

c. Maswali hayo mengine matatu yachaguliwe kutoka sehemu nne zilizobaki; yaani: Tamthilia, Hadithi fupi, Riwaya na fasihi simulizi.

d. Usijibu maswali mawili kutoka sehemu moja.

Kwa matumizi ya mtahini pekee.

1. Soma shairi lifuatalo kisha ujibu maswali
Kiapo kwao majaji, wanosimamia haki

Kwa sharia ni magwiji, wahalifu hawatoki,

Wengi wao ni walaji, kwa rushwa ni mashabiki,

Kwa rushwa mashabiki.

Kiapo kwa daktari, wagonjwa hawadhiliki,

Kazi zao ni dhariri, maradhi hayakwepeki,

Na wengine ni hatari, bila pesa hutibiki,

Bila pesa hutibiki.

Kiapo cha mawaziri, kwa mbwembwe na itifaki,

Na suti zao nzuri, shingo tai haitoki,

Na wengi wana dosari, ni kwa mikataba feki,

Ni kwa mikataba feki.

Kiapo cha magavana, mikoa kuimiliki,

Hujifanya ni mabwana, wala hawasogeleki,

Nayo nchi huitafuna, na kuwa haikaliki

Na kuwa haikaliki

Kiapo cha maraisi, kwa mizinga na fataki,
Na wageni mahususi, hualikwa kushiriki,

Ikulu wakijilisi, kwa wizi hawashikiki

Kwa wizi hawashikiki.

Viapo vya utiifu, kwa sasa havistahiki

Wanoapa ni wachafu, tena hawaaminiki,

Biblia misahafu, washikapo unafiki

Washikapo unafiki

Maswali

a) ‘’Dhamira ya shairi hili ni kushtumu ukiukaji wa maadili ya kikazi.’’ Jadili.     (alama 3)

b) Eleza namna vipengele vifuatavyo vya kimtindo vilivyotumika katika shairi hili.

(i) Usambamba                                                                  ( alama 2)

(ii) Aina za taswira                                                              ( alama 3)

c) Bainisha toni katika shairi hili.                                                                   (alama 2)

d) Fafanua mbinu mbili  alizotumia mshairi kutosheleza mahitaji ya kiarudhi katika shairi hili.                                                                                                  (alama 4)

e) Ainisha shairi hili kwa kuzingatia vigezo vifuatavyo;                  ( alama 3)

i. Mpangilio wa vina

ii. Mizani

iii. Mpangilio wa maneno
f) Fafanua muundo wa shairi hili.       (alama 3)
Sehmu ya B 
Tamthilia ; Kigogo – P Kea

Jibu swali moja kutoka sehemu hii

2. “Na mwamba ngoma huvuta wapi?”

(a) Eleza muktadha wa dondoo hili



(ala. 4)

(b) Tambua tamathali mbili za sauti zilizotumika katika muktadha huo
(ala. 2)

(c) Fafanua sifa za msemewa wa maneno 


(ala. 3)
(d) Eleza umuhimu wa msemaji katika kuijenga Tamthilia hii. ( ala.3)
(e) Thibitisha ukweli kuwa kila mwamba ngoma huvuta kwake ukirejelea Tamthilia nzima ya Kigogo







(ala. 8)

au
3. Eleza jinsi maudhui yafuatayo yanavyojitokeza katika Tamthilia ya Kigogo

i. Utabaka   (alama 5)

ii. Usaliti       (alama 5)

iii. Umaskini   ( alama 5)

iv. Dhuluma    ( alama 5)
Sehemu ya C

Hadithi Fupi 

Jibu swali moja kutoka sehemu hii

4. a) Eleza jinsi maudhui ya umaskini yanavyojitokeza katika hadithi ya Mapenzi ya Kifaurongo. (alama 4)
b) Onyesha jinsi unafiki unavyojitokeza katika hadithi, “ Shogake Dada ana Ndevu”

 ( alama 4)

c) changanua mtindo katika dondooo lifuatalo. ( alama 6)


“Bi. Hamida alitunga donge kifuani mwake. Na donge likaja juu. Likampanda na kumsakama kooni. Kweli? Uongo? Kweli au uongo yale maneno ya binti yake? Labda kweli anamfikiria mambo mabaya binti yake tu. Labda kweli, dhana yake ni mbovu. Bi. Haminda alichanganyikiwa na mambo. Alivutwa huku na huku na nafsi yake yenye chagizo. Upande mmoja sauti yake ya ndani ilikuwa inamtetea Safia, na upande wa pili wa nafsi yake ilikuwa ikimshuku Safia; na sauti zake zote mbili hizo zimo ndani ya kiwiliwili chake zinamvuta yeye mtu mmoja, Bi. Haminda. Hatimaye hakutambua afanye nini.
d) sekta ya elimu imekumbwa na changamoto nyingi. Thibitisha ukirejelea hadithi zifuatazo; ( alama 6)

        i) Mtihani wa Maisha
        ii) Mwalimu Mstaafu
au
5. “ ukiukaji wa haki za watoto ni suala ambalo limeshughulikiwa katika diwani ya Tumbo Lisiloshiba na Hadithi Nyingine.’’  Jadili ukweli wa kauli hii ukirejelea hadithi zozote nne. (alama 20)
Sehemu ya D 

Riwaya Chozi la Heri- Assumpta K

Jibu swali moja kutoka sehemu hii.

6. “…. Unatumia mantiki gani kusema sisi si watoto wa miaka hamsini?”
a) Eleza muktadha wa dondoo hili. (alama 4)
b) Taja mbinu ya lugha inayojitokeza katika dondoo hili. (alama 1)

c) Kwa kutumia hoja nane, onyesha jinsi ukoloni mamboleo umeendela kutawala waafrika (alama 8)

d) Eleza wasifu wa msemaji wa maneno haya. ( alama 4)

e) Eleza umuhimu wa msemewa wa maneno haya. (alama 3)

au
7. Eleza athari za siasa za ukabila na ubabedume kwa mujibu wa riwaya ya Chozi la Heri. (alama 20)
Sehemu ya E

Fasihi simulizi

8. i)Soma kifungu kifuatacho kisha ujibu maswali
“Mwanangu, dunia haitaki papara. Ikiwa unataka kufanikiwa katika mustakabali wako kuwa mtoto mtiifu na mwongofu. Kumbuka kuwa asiyefunzwa na mamaye hufunzwa na ulimwengu…”
a) Tambua  na ueleze kipera hiki cha fasihi (alama 2)

b) Eleza sifa tatu za kipera hiki.  (alama 3)

c) Fafanua dhima tano za kipera hiki katika jamii. (alama5)

ii) Fanani anawezaje kuihusisha hadhira katika usimulizi wake?(alama 4)

iii) Eleza utaratibu unaofuatwa wakati wa kutega na kutegua vitendawili.                        (alama 6)

